
(ಶ್ಯಾಮಾರಹಸ್ಯೇ)
ಭೈರವ ಉವಾಚ .

ಕಾಲಿಕಾ ಯಾ ಮಹಾವಿದ್ಯಾ ಕಥಿತಾ ಭುವಿ ದುರ್ಲಭಾ .

ತಥಾಪಿ ಹೃದಯೇ ಶಲ್ಯಮಸ್ತಿ ದೇವಿ ! ಕೃಪಾಂ ಕುರು .. 1..

ಕವಚಂತು ಮಹಾದೇವಿ ! ಕಥಯಸ್ವಾನುಕಂಪಯಾ .

ಯದಿ ನೋ ಕಥ್ಯತೇ ಮಾತರ್ವಿಮುಂಚಾಮಿ ತದಾ ತನುಂ .. 2..

ದೇವ್ಯುವಾಚ .

ಶಂಕಾಪಿ ಜಾಯತೇ ವತ್ಸ ! ತವ ಸ್ನೇಹಾತ್ ಪ್ರಕಾಶ್ಯತೇ .

ನ ವಕ್ತವ್ಯಂ ನ ದಾತವ್ಯಮತಿಗುಹ್ಯತರಂ ಮಹತ್ .. 1..

(ಓಂ) ಕಾಲಿಕಾ ಜಗತಾಂ ಮಾತಾ ಶೋಕದುಃಖವಿನಾಶಿನೀ .

ವಿಶೇಷತಃ ಕಲಿಯುಗೇ ಮಹಾಪಾತಕಹಾರಿಣೀ .. 2..

ಕಾಲೌ ಮೇ ಪುರತಃ ಪಾತು ಪೃಷ್ಠತಶ್ಚ ಕಪಾಲಿನೀ .

ಕುಲ್ಲಾ ಮೇ ದಕ್ಷಿಣೇ ಪಾತು ಕುರುಕುಲ್ಲಾ ತಥೋತ್ತರೇ .. 3..

ವಿರೋಧಿನೀ ಶಿರಃ ಪಾತು ವಿಪ್ರಚಿತ್ತಾ ಚ ಚಕ್ಷುಷೀ .

ಉಗ್ರಾ ಮೇ ನಾಮಿಕಾಂ ಪಾತು ಕರ್ಣೌ ಚೋಗ್ರಪ್ರಭಾ ತಥಾ .. 4..

ವದನಂ ಪಾತು ಮೇ ದೀಪ್ತಾ ನೀಲಾ ಚ ಚಿಬುಕಂ ತಥಾ .

ಘನಾ ಗ್ರೀವಾಂ ಸದಾ ಪಾತು ವಲಾಕಾ ಬಾಹುಯುಗ್ಮಕಂ .. 5..

ಮಾತ್ರಾ ಪಾತು ಕರದ್ದಂದ್ವಂ ವಕ್ಷ್ಯೋ ಮುದ್ರಾ ಸದಾವತು .

ಮಿತಾ ಪಾತು ಸ್ತನದ್ವಂದ್ವಂಯೋನಿಮಂಡಲದೇವತಾಃ .. 6..
ಬ್ರಾಹ್ಮೀ ಮೇ ಜಠರಂ ಪಾತು ನಾಭಿಂ ನಾರಾಯಣೀ ತಥಾ .

ಊರೂಮಾಹೇಶ್ವರೀ ಪಾತು ಚಾಮುಂಡಾ ಪಾತು ಲಿಂಗಕಂ .. 7..

ಕೌಮಾರೀ ಚ ಕಟಿಂ ಪಾತು ಜಂಘಾಯುಗ್ಮಂ ತಥೈವ ಚ .

ಅಪರಾಜಿತಾ ಚ ಪಾದೌ ಮೇ ವಾರಾಹೀ ಪಾತು ಚಾಂಗುಲೀ .. 8..

ಸಂಧಿಸ್ಥಾನಂ ನಾರಸಿಂಹೀ ಪತ್ರಸ್ಥಾ ದೇವತಾಽವತು .

ರಕ್ಷಾಹೀನಂಚಯತ್ಸ್ಥಾನಂ ವರ್ಜಿತಂ ಕವಚೇನ ತು .. 9..

ತತ್ಸರ್ವಂ ರಕ್ಷ ಮೇಂ ದೇವಿ ! ಕಾಲಿಕೇ ಘೋರದಕ್ಷಿಣೇ ! .

ಊರ್ದ್ಧ್ವಮಧಸ್ತಥಾ ದಿಕ್ಷು ಪಾತು ದೇವೀ ಸ್ವಯಂ ವಪುಃ .. 10..
ಹಿಂಸ್ರೇಭ್ಯಃ ಸರ್ವದಾ ಪಾತು ಸಾಧಕಂಚ ಜಲಾಧಿಕಾತ್ .

ದಕ್ಷಿಣಾ ಕಾಲಿಕಾ ದೇವೀ ವ್ಯಾಪಕಂ ಮೇ ಸದಾವತು .. 11..

ಇದಂ ಕವಚಮಜ್ಞಾತ್ವಾಯೋ ಭಜೇದ್ಘೋರದಕ್ಷಿಣಾಂ .

ನ ಪೂಜಾಫಲಮಾಪ್ನೋತಿ ವಿಘ್ನಸ್ತಸ್ಯ ಪದೇ ಪದೇ .. 12..

ಕವಚೇನಾವೃತೋ ನಿತ್ಯಂ ಯತ್ರ ತತ್ರೈವ ಗಚ್ಛತಿ .

ತತ್ರ ತತ್ರಾಭಯಂ ತಸ್ಯ ನ ಕ್ಷೋಭಂ ವಿದ್ಯತೇ ಕ್ವಚಿತ್ .. 13..

ಇತಿಶ್ಯಾಮಾರಹಸ್ಯೇ ದೇವೀಭೈರವಸಂವಾದೇ ತಂತ್ರಾಂತರೋಕ್ತಂ ದಕ್ಷಿಣಕಾಲಿಕಾಕವಚಂ
ಸಂಪೂರ್ಣಂ .

- .. ಶ್ಯಾಮಾರಹಸ್ಯಂ .ಚತುರ್ಥಃ ಪರಿಚ್ಛೇದಃ ..
- .. shyAmArahasyam . chaturthaH parichChedaH ..

Encoded and proofread by Ruma Dewan

Dakshinakalika Kavacham 3

pdf was typeset on March 19, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

